
http://www.ngkerk.org.za/noordkaap/nuus.asp
In hierdie uitgawe...

A. Leesrooster 2010 – spesiale aanbieding!. Lees verder
B. Suid-Oos Asië hub. Lees verder
A. LEESROOSTER 2010 – SPESIALE AANBIEDING!

Teen 10%-afslag, kry die Leesrooster met Bybelleesgedeeltes gebaseer op die kerklike jaar vir slegs R49.50 (14% BTW ingesluit). Normale prys: R55.00.

Die leesrooster bied aan lidmate die geleentheid om die erkende teksrooster elke week in persoonlike stiltetyd, huisgodsdiens of groepbyeenkomste te volg. Dit moedig lesers aan om die feeste, gebruike en gewoontes van die kerkjaar te ervaar. 

Moenie die geleentheid om jou hande op die laaste paar uitgawes te lê misloop nie!

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Terug na inhoud



B. SUID-OOS ASIË HUB

 Op die meegaande foto kan ’n Boeddhis in tipiese gewaad gesien word. In die lande van SOA is hierdie nie ’n vreemde gesig nie. Van die verskillende godsdiensgroepe in die wêreld, is die aanhangers van die Boeddhisme, van die moeilikste bereikbaar met die evangelie. Die rede hiervoor is o.a. omdat hulle denkwêreld so radikaal anders is as die Christene s’n. Die plaaslike Christene en die sendelinge wat daar werk, het daarom ons gebede werklik nodig.

Hoewel Laos Kommunisties is, is ongeveer 61% van die bevolking Boeddhiste. Minder as 2% van die bevolking is Christene. Ten spyte van vervolging en beperkings, groei die getal Christene. Dit is veral waar van die Khmu bevolkingsgroep. Kenmerkende eienskappe van die Khmu (spreek dit uit as ka-mu) is hul nederigheid en hardwerkendheid. Van die 600,000 Khmu, is ongeveer 40,000 Christene. Die Bybel is egter nog nie vir hulle beskikbaar in hul eie taal nie. Ten spyte van hierdie hindernis, is hierdie groep mense van die mees gehoorsame aan die Woord van die Here. Bid asseblief vir diegene wat gemoeid is met Bybelvertaling in Khmu.

’n Groep van ons gaan DV die 22ste April na SOA . Ons sal eers na Borneo gaan, daarna na Manila (Filippyne) en dan na Viëtnam. U voorbidding sal baie op prys gestel word. Hoewel die reëlings alles in plek is, is daar nog enkele dinge wat nog nie in plek is nie; Visums wat nog verkry moet word is ’n saak vir gebed. Dan is daar nog van die spanlede wie nog nie al die nodige fondse het nie. Een van die spanlede is deur ’n knopiespinnekop gebyt. Die wond, wat deur die gif veroorsaak is, wil nog nie na behore genees nie.

(Ds. N Kriek - lid taakspan wêreldsending – Ned. Geref. Kerk in Noord-Kaapland)

Terug na inhoud

Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

